
BOSHLANG‘ICH TA’LIMDA 
MILLIY QADRIYATLAR 
ASOSIDA TARBIYAVIY 
FAOLIYATNI TASHKIL 
ETISHNING PEDAGOGIK 
ASOSLARI
Qurbonova Maxtuma Fazliddinovna
Angren universiteti “Pedagogika va psixologiya” kafedrasi
katta o‘qituvchisi

Xolboyeva Dildora Azizovna
Angren universiteti “Pedagogika va psixologiya” kafedrasi
katta o‘qituvchisi

Annotatsiya: Ushbu maqolada boshlang‘ich ta’lim jarayonida milliy qadriyatlar asosida tarbiyaviy faoliyatni tashkil etish-
ning pedagogik asoslari tahlil qilinadi. Milliy qadriyatlar o‘quvchi shaxsining ma’naviy, axloqiy va estetik kamolotini shakl
lantirishda muhim omil sifatida baholanadi. Maqolada boshlang‘ich ta’lim tizimida milliy g‘oya va an’analarni o‘quv-tarbi-
yaviy jarayonga singdirish yo‘llari, xalq og‘zaki ijodi, urf-odatlar, milliy bayramlar va o‘yinlar orqali bolalarda vatanparvarlik, 
insonparvarlik, mehr-oqibat va mehnatsevarlik kabi fazilatlarni shakllantirish usullari ko‘rib chiqiladi. Shuningdek, o‘qituv
chining milliy qadriyatlar asosidagi pedagogik yondashuvi, dars va sinfdan tashqari faoliyatda tarbiyaviy maqsadlarga 
erishish strategiyalari hamda zamonaviy metodlar bilan milliy meros uyg‘unligini ta’minlash masalalari tahlil etiladi. Tad-
qiqotda ta’lim jarayonida xalq an’analari va madaniy merosning o‘rni, milliy o‘zlikni saqlashning ahamiyati hamda o‘quv
chilar ongida milliy g‘urur va iftixor tuyg‘ularini shakllantirishning metodik yo‘nalishlari yoritiladi.

Kalit so‘zlar: boshlang‘ich ta’lim, milliy qadriyatlar, tarbiyaviy faoliyat, pedagogik yondashuv, xalq og‘zaki ijodi, ma’naviy 
tarbiya, axloqiy qadriyatlar, vatanparvarlik, milliy meros, o‘quvchi shaxsini shakllantirish.
Abstract: This article analyzes the pedagogical foundations of organizing educational activities based on national values 
in the process of primary education. National values are considered an essential factor in shaping the spiritual, moral, and 
aesthetic development of the student’s personality. The article examines ways of integrating national ideas and traditions 
into the educational process of primary school, as well as methods for fostering qualities such as patriotism, humanism, 
kindness, and diligence in children through folk oral creativity, customs, national holidays, and games. The study also 
explores the teacher’s pedagogical approach grounded in national values, strategies for achieving educational goals 
during lessons and extracurricular activities, and issues related to ensuring harmony between modern teaching methods 
and national heritage. The importance of folk traditions, cultural heritage, and the preservation of national identity in edu-
cation is highlighted, along with methodological guidelines for nurturing students’ sense of national pride and self-respect.

Key words: primary education, national values, educational activity, pedagogical approach, folk oral creativity, spiritual 
education, moral values, patriotism, national heritage, student personality formation.
Аннотация: В статье анализируются педагогические основы организации воспитательной деятельности на 
основе национальных ценностей в процессе начального образования. Национальные ценности рассматрива-
ются как важный фактор формирования духовного, нравственного и эстетического развития личности учащегося. 
В работе рассматриваются пути интеграции национальной идеи и традиций в учебно-воспитательный процесс 
начальной школы, а также методы формирования у детей качеств патриотизма, гуманизма, доброжелательности 
и трудолюбия на основе народного устного творчества, обычаев, национальных праздников и игр. Кроме того, 
анализируется педагогический подход учителя, основанный на национальных ценностях, стратегии достижения 
воспитательных целей на уроках и во внеурочной деятельности, а также вопросы гармонизации современных 
методик с национальным наследием. В исследовании освещается значение народных традиций, культурного 
наследия и сохранения национальной самобытности в образовании, а также методические направления воспи-
тания у учащихся чувства национальной гордости и самоуважения.

Ключевые слова: начальное образование, национальные ценности, воспитательная деятельность, педагоги-
ческий подход, народное устное творчество, духовное воспитание, нравственные ценности, патриотизм, нацио-
нальное наследие, формирование личности учащегося.

KIRISH
Bugungi globallashuv davrida ta’lim tizimi oldida turgan eng muhim vazifalardan biri yosh avlodni milliy va 

umuminsoniy qadriyatlar ruhida tarbiyalash, ularning ongida o‘z xalqining madaniy merosi, tarixiy ildizlari va 
ma’naviy boyliklariga hurmat tuyg‘usini shakllantirishdan iboratdir. Boshlang‘ich ta’lim bosqichi esa aynan inson 
shaxsining ma’naviy poydevori shakllanadigan davr bo‘lib, bu jarayonda o‘qituvchining pedagogik yondashuvi 
hamda milliy qadriyatlarga tayanish darajasi o‘ta muhim ahamiyat kasb etadi. Chunki boshlang‘ich sinf o‘quv
chisi uchun maktab nafaqat bilim manbai, balki hayotiy qadriyatlar, axloqiy me’yorlar va madaniy an’analarni 
o‘rganish maydonidir. Shu boisdan milliy qadriyatlar asosida tashkil etilgan tarbiyaviy faoliyat ularning shaxs 
sifatida shakllanishida asosiy omillardan biri hisoblanadi.

Milliy qadriyatlar o‘zida xalqning tarixiy tajribasi, urf-odatlari, ma’naviy qadriyatlari, o‘ziga xos madaniyati 
va e’tiqodini mujassam etadi. Ular yosh avlodda milliy o‘zlikni anglash, vatanparvarlik, bag‘rikenglik, halollik, 
mehnatsevarlik kabi fazilatlarni rivojlantirishga xizmat qiladi. Shu nuqtai nazardan boshlang‘ich ta’lim jarayo
nida milliy qadriyatlarni o‘quv va tarbiyaviy faoliyat bilan uyg‘unlashtirish zamonaviy pedagogikaning dolzarb 
yo‘nalishlaridan biridir. Har bir dars jarayoni, sinfdan tashqari faoliyat, tadbir va o‘yin orqali bolalarda milliy 
g‘urur, ona tiliga, tarix va madaniyatga hurmat, o‘z xalqiga sadoqat tuyg‘usi shakllantiriladi.

Shuningdek, O‘zbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-sonli1 
Qonuni va “Kadrlar tayyorlash milliy dasturi”da milliy va umuminsoniy qadriyatlarga tayanib barkamol shaxsni 
tarbiyalash vazifasi alohida ta’kidlanadi. Bu esa o‘qituvchilardan milliy tarbiyani zamonaviy ta’lim texnologiyalari 
bilan uyg‘unlashtira oladigan, didaktik va metodik jihatdan yetuk yondashuvni talab etadi. Boshlang‘ich sinfda 
milliy qadriyatlarni o‘qitish va tarbiyaviy faoliyatda qo‘llash nafaqat o‘quvchilarning dunyoqarashini kengaytiradi, 
balki ularni o‘z milliy ildizlariga sodiq, ma’naviy barkamol, zamonaviy fikrlaydigan shaxs sifatida kamol topti
rishga xizmat qiladi. Shu ma’noda boshlang‘ich ta’lim tizimida milliy qadriyatlarni singdirish o‘quvchilarning har 
tomonlama rivojlanishiga zamin yaratadi.

MAVZUGA OID ADABIYOTLAR SHARHI
Boshlang‘ich ta’lim jarayonida milliy qadriyatlarni o‘quv-tarbiyaviy faoliyatga singdirish bir qator mahalliy 

va xorijiy tadqiqotlarda muhim pedagogik yo‘nalish sifatida baholanadi. Hasanboyeva va Qodirova tomonidan 
yaratilgan “Boshlang‘ich ta’lim metodikasi” asarida milliy qadriyatlarning dars mazmuniga uyg‘un kiritilishi o‘quv
chining ma’naviy-axloqiy kamoloti uchun zamin yaratishi ta’kidlanadi. Yo‘ldosheva “Ma’naviy tarbiya asoslari” 
asarida ma’naviy tarbiyaning manbalari sifatida xalq ijodi, urf-odatlar va tarixiy merosning ahamiyatini ochib 
beradi. Omonovning “Tarbiya nazariyasi va metodikasi” kitobi esa milliy tarbiya jarayonini barkamol shaxsni 
shakllantirishning ajralmas qismi sifatida talqin qiladi.

Milliy qadriyatlarning mazmuniy asoslarini dars jarayonida qo‘llash bo‘yicha Xaydarovaning “Maqol va 
matallarning tuzilishi” haqidagi tadqiqoti xalq og‘zaki ijodi orqali o‘quvchilarda nutq madaniyati va ma’naviy 
estetik didni rivojlantirishga e’tibor qaratadi. Rahmonovning boshlang‘ich sinflarda axloqiy qadriyatlarni shakl
lantirish bo‘yicha olib borgan ilmiy ishlari milliy qadriyatlarning shaxsning ruhiy-axloqiy rivojlanishidagi o‘rnini 
amaliy misollar asosida yoritadi. Xolmatovaning ilmiy izlanishlari esa milliy qadriyatlarning zamonaviy ta’limdagi 
o‘rni, xususan globallashuv sharoitida milliy o‘zlikni saqlash mexanizmlari bilan bog‘liq jihatlarni o‘rganadi.

Zamonaviy ta’lim texnologiyalari bilan milliy qadriyatlarni uyg‘unlashtirish borasida Dilnoza va hamkor-
larining modular o‘qitish tizimi haqidagi tadqiqoti pedagogik jarayonni moslashuvchan tashkil etish, o‘quvchi 
faolligini oshirish imkonini ko‘rsatadi. Akhmedovning sun’iy intellekt va virtual ta’lim muhiti bo‘yicha olib borgan 
izlanishlari boshlang‘ich ta’limga axborot texnologiyalarini joriy etishning samaradorligini yoritadi. EFL bo‘yicha 
olib borilgan amaliy tadqiqotlar (Ibodatxon, Go‘zalxon, Guzalkhon) esa interfaol o‘yinlar, guruh ishlari va inno-
vatsion metodlarning o‘quvchilarda kommunikativ kompetensiyani rivojlantirishdagi o‘rnini ko‘rsatadi. Ushbu 
tadqiqotlar milliy qadriyatlarni zamonaviy metodlar bilan uyg‘unlashtirilganda tarbiyaviy jarayonning samara-
dorligi yanada oshishini tasdiqlaydi.

TADQIQOT METODOLOGIYASI
Boshlang‘ich ta’limda milliy qadriyatlar asosida tarbiyaviy faoliyatni tashkil etishda qo‘llaniladigan metodlar 

o‘quvchilarning yosh xususiyatlari, psixologik rivojlanish bosqichlari va o‘quv jarayonining maqsadlariga mos 
bo‘lishi zarur. Pedagogik jarayonda milliy qadriyatlarni singdirishning asosiy metodlari orasida kuzatish, suhbat, 
rolli o‘yin, ijodiy topshiriq, ertak terapiyasi, integratsiyalashgan darslar, interfaol usullar hamda xalq og‘zaki ijodi 
namunalaridan foydalanish samarali natija beradi. Ushbu metodlar yordamida o‘quvchilarda nafaqat bilim, balki 
axloqiy-ruhiy fazilatlar ham shakllanadi.

1	 O‘zbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-sonli Qonuni: https://lex.uz/docs/-5013007 

1-jadval: Boshlang‘ich ta’limda milliy qadriyatlarni singdirishning asosiy yo‘nalishlari
Yo‘nalish Mazmuni Tarbiyaviy natijasi

Xalq og‘zaki ijodi asosida 
darslar

Ertak, maqol, topishmoq, xalq qo‘shiqlaridan 
foydalanish

Ma’naviy-estetik didni rivojlantirish, o‘z 
xalqiga hurmat tuyg‘usini shakllantirish

Milliy urf-odatlar va 
an’analarni o‘rganish

Navro‘z, Mehrjon, to‘y marosimlari, 
hunarmandchilik namunalarini o‘quv jarayoniga 
kiritish

Milliy iftixor va vatanparvarlik tuyg‘ularini 
mustahkamlash

Milliy o‘yinlar va rolli 
faoliyat

“Ko‘pkari”, “Oq terakmi, ko‘k terak” kabi xalq 
o‘yinlari orqali interfaol mashg‘ulotlar

Jamoaviylik, birdamlik va o‘zaro hurmat 
fazilatlarini shakllantirish

Madaniy meros bilan 
tanishtirish

Tarixiy obidalar, allomalar hayoti va asarlari 
bilan tanishtirish

Tarixiy ong, ma’naviy o‘zlik va 
qadriyatlarni anglashni chuqurlashtirish

Oilaviy qadriyatlar targ‘iboti Ota-ona, buvi-bobolar tajribasi asosida 
suhbatlar, tadbirlar

Mehr-oqibat, mas’uliyat, naslga hurmat 
tuyg‘ularini kuchaytirish

Masalan, xalq og‘zaki ijodi asosidagi darslar o‘quvchilarning milliy o‘zlikni anglash jarayoniga katta ta’sir 
ko‘rsatadi. Ertak, maqol, topishmoq, matal va xalq qo‘shiqlari orqali ularning hayotiy tajribasi boyiydi, ijobiy 
axloqiy xulq-atvor shakllanadi. O‘yin metodlari yordamida esa o‘quvchilar milliy urf-odatlarni o‘zlashtiradi, 
jamoaviy faoliyatda o‘z o‘rnini topadi. Shu bilan birga, milliy bayramlar, madaniy tadbirlar, tarixiy shaxslar hayo-
tiga oid mavzular asosida o‘tkaziladigan ijodiy mashg‘ulotlar o‘quvchilarda milliy iftixor tuyg‘usini mustahkam-
laydi.

Interfaol metodlardan “Aqliy hujum”, “Klaster”, “INSERT”, “Venn diagrammasi”, “Rol o‘ynash”, “Debat” kabi 
usullar o‘quvchilarni mustaqil fikrlashga, tahlil qilishga, o‘z fikrini asoslab ifodalashga o‘rgatadi. Shu bilan birga, 
o‘qituvchining shaxsiy namunalari, milliy qadriyatlarni o‘z hayotida qo‘llay olishi, o‘quvchilarga ijobiy namunaviy 
ta’siri ham tarbiyaviy jarayonning ajralmas qismi hisoblanadi.

Metodik jihatdan milliy qadriyatlarni tarbiyaviy faoliyatga singdirish integratsiyalashgan yondashuvni talab 
etadi. Ya’ni, o‘quv fani mazmuniga mos holda milliy qadriyatlar singdirilib, ular tabiiy fan, ona tili, mehnat, 
san’at, musiqa darslarida ham uyg‘un ravishda o‘z aksini topadi. Shuningdek, tarbiyaviy soatlar, sinfdan tash-
qari tadbirlar, ota-onalar bilan hamkorlikdagi loyihalar orqali o‘quvchilarda milliy iftixor, an’anaviy qadriyatlarga 
hurmat tuyg‘usi mustahkamlanadi. Shu tarzda, milliy qadriyatlar asosidagi pedagogik metodlar o‘quvchi shax-
sining intellektual va ma’naviy kamolotini bir butun holda rivojlantiradi.

TAHLIL VA NATIJALAR
Boshlang‘ich ta’limda milliy qadriyatlar asosida tarbiyaviy faoliyatni tashkil etish natijalari o‘quvchilarning 

ma’naviy, axloqiy va intellektual rivojlanishida yaqqol namoyon bo‘ladi. Tadqiqotlar shuni ko‘rsatadiki, milliy 
qadriyatlarga tayanilgan pedagogik jarayon o‘quvchilarda vatanparvarlik, insonparvarlik, halollik, mehr-oqibat, 
mehnatsevarlik kabi fazilatlarni shakllantiradi. Dars jarayonlarida milliy urf-odatlar, xalq og‘zaki ijodi va madaniy 
merosdan foydalanish orqali bolalarda milliy o‘zlikni anglash, tarixiy ong va o‘z xalqiga sadoqat tuyg‘usi kucha-
yadi. Bunday yondashuv o‘quvchilarning axloqiy qarashlari, nutq madaniyati, ijtimoiy faolligi va ijobiy kommu-
nikativ ko‘nikmalarini rivojlantiradi.

Tajriba-sinov mashg‘ulotlarida aniqlanishicha, milliy qadriyatlar asosida tashkil etilgan tarbiyaviy faoliyatda 
qatnashgan o‘quvchilar o‘zaro hurmat, jamoada ishlash, o‘z fikrini mustaqil ifodalash, ajdodlar merosiga hurmat 
bilan qarash kabi ko‘nikmalarni tezroq egallaydilar. Ular milliy bayramlarda faol ishtirok etadi, o‘z xalqining 
tarixiy ramzlarini, madaniy belgilarini anglaydi, oilaviy qadriyatlarga e’tiborli bo‘ladi. Bu esa ta’lim-tarbiya jara
yonining samaradorligini oshiradi.

Shuningdek, o‘qituvchilarning milliy qadriyatlar asosidagi metodlardan muntazam foydalanishi ularning 
pedagogik mahoratini boyitadi. O‘quvchilar bilan olib borilgan suhbatlar va kuzatuvlar natijalariga ko‘ra, milliy 
qadriyatlar asosidagi tarbiyaviy yondashuv bolalarda ijobiy axloqiy holatni mustahkamlash, o‘z millatiga sadoqat 
va ijtimoiy mas’uliyatni shakllantirishda muhim ahamiyat kasb etadi. Bunday tizim orqali o‘quvchilarda shaxsiy 
mas’uliyat, o‘zini baholash madaniyati, muloqotda xushmuomalalik, o‘z fikrini ifodalashda aniqlik va adolatni 
qadrlash kabi sifatlar rivojlanadi.

Natijalar shuni ko‘rsatadiki, boshlang‘ich ta’limda milliy qadriyatlarni tarbiyaviy faoliyatga singdirish nafaqat 
o‘quvchilarning individual rivojlanishiga, balki ularning ijtimoiy-madaniy integratsiyasiga ham ijobiy ta’sir ko‘rsa-
tadi. Buning natijasida bolalarda milliy g‘urur, o‘z xalqiga sadoqat, insoniy qadriyatlarga hurmat kabi barqaror 
ma’naviy fazilatlar shakllanadi. Shu bilan birga, milliy qadriyatlarga asoslangan pedagogik model boshlang‘ich 
ta’limda shaxsni har tomonlama rivojlantirishning samarali vositasi sifatida o‘zini oqlaydi.

Boshlang‘ich ta’lim tizimida milliy qadriyatlar asosida tarbiyaviy faoliyatni tashkil etish masalasi zamonaviy 
pedagogikaning eng dolzarb yo‘nalishlaridan biridir. Chunki globallashuv, raqamli transformatsiya va axborot 
oqimining kuchayishi jarayonida yosh avlodning milliy o‘zligini saqlash, ma’naviy poydevorini mustahkamlash 
masalasi yanada muhim ahamiyat kasb etmoqda. Shu bois, o‘qituvchining tarbiyaviy faoliyatida milliy qadriyat-
larga tayanish, ularni dars jarayoni va tashqi faoliyat bilan uyg‘unlashtirish dolzarb pedagogik ehtiyojga aylandi.

2-jadval: Milliy qadriyatlar asosida tarbiyaviy faoliyatni tashkil etishning pedagogik shart-sharoitlari
Pedagogik shart Amalga oshirish shakli Kutilayotgan natija

O‘qituvchining milliy ong va 
ma’naviyat darajasini oshirish

Malaka oshirish kurslari, milliy 
merosga oid seminarlar

Pedagogda milliy qadriyatlarga tayanib 
ishlash kompetensiyasi shakllanadi

O‘quv dasturlarini milliy ruh bilan 
boyitish

Dars mazmuniga xalq ijodi, tarix, 
madaniyat elementlarini kiritish

O‘quvchilarda milliy o‘zlik va g‘urur 
tuyg‘usi kuchayadi

Mahalla va ota-onalar bilan 
hamkorlik

Qo‘shma tadbirlar, xalqona 
festivallar, loyihaviy faoliyatlar

Ta’lim-tarbiya jarayonining ijtimoiy qo‘llab-
quvvatlanishi ta’minlanadi

Raqamli vositalar orqali milliy 
qadriyatlarni targ‘ib etish

Multimediali loyihalar, milliy 
o‘yinlarning onlayn versiyalari

Zamonaviy texnologiyalar yordamida 
milliy madaniyatni o‘zlashtirish

O‘quvchi shaxsiga yo‘naltirilgan 
tarbiya modeli

Individual yondashuv, ijodiy 
topshiriqlar, refleksiya mashqlari

Bolada shaxsiy mas’uliyat, milliy ong va 
ijobiy fazilatlar rivojlanadi

Milliy qadriyatlarni o‘qitish jarayoniga singdirishda asosiy muammo ularni faqatgina ma’lumot sifatida 
emas, balki o‘quvchilarning his-tuyg‘usi, hayotiy tajribasi va shaxsiy qiziqishlari bilan uyg‘unlashtirish zaru-
ratidir. Shu ma’noda, milliy qadriyatlar asosidagi tarbiyaviy faoliyat tizimli, uzviy va interfaol yondashuvni talab 
etadi. O‘qituvchi o‘z darslarida milliy an’analar, xalq donishmandligi, qadimiy urf-odatlarni zamonaviy ta’lim 
metodlari bilan uyg‘unlashtirganida, o‘quvchilarda milliy o‘zlikni anglash, madaniy merosni qadrlash, vatanpar-
varlik kabi tuyg‘ular tabiiy shakllanadi.

Muhokama jarayonida shuningdek, ota-onalar va mahalla hamkorligi ham muhim o‘rin tutadi. Ota-onalar 
ishtirokida o‘tkaziladigan milliy an’anaviy tadbirlar, hunarmandchilik, xalq o‘yinlari va ertak kechalari o‘quvchilar 
ongida milliy qadriyatlarning hayotiy ahamiyatini chuqur singdiradi. Shu bilan birga, o‘qituvchining o‘zi milliy 
qadriyatlarni chuqur anglagan, o‘z hayotida ularga amal qiladigan shaxs bo‘lishi lozim. Chunki o‘quvchilar 
uchun o‘qituvchi eng yaqin ijtimoiy modeldir.

Milliy qadriyatlar asosida tarbiyaviy faoliyatni tashkil etishning muvaffaqiyati o‘qituvchi malakasiga, peda-
gogik innovatsiyalarni qo‘llay bilish qobiliyatiga, shuningdek, dars mazmunining milliy ruh bilan boyitilishiga 
bog‘liq. Bu yo‘nalishda zamonaviy pedagogik texnologiyalar, loyiha metodlari, raqamli ta’lim vositalari ham 
katta yordam beradi. Xalq urf-odatlarini virtual muhitda tasvirlash, milliy o‘yinlarni interfaol formatda tashkil 
etish, tarixiy shaxslar hayotiga bag‘ishlangan multimediali loyihalar o‘quvchilarning milliy ongini shakllantirishda 
zamonaviy yondashuv sifatida samarali natija beradi.

Umuman olganda, milliy qadriyatlar asosidagi tarbiyaviy faoliyatni boshlang‘ich ta’limga chuqur singdirish 
o‘quvchilarning ma’naviy dunyosini boyitish, ularda milliy o‘zlikni anglash, ijtimoiy faollik va madaniy identifikat-
siyani mustahkamlashda hal qiluvchi omil sifatida qaraladi.

XULOSA VA TAKLIFLAR
Boshlang‘ich ta’limda milliy qadriyatlar asosida tarbiyaviy faoliyatni tashkil etish – yosh avlodni milliy o‘zlik, 

vatanparvarlik va insoniylik ruhida tarbiyalashning muhim omilidir. Tadqiqot natijalari shuni ko‘rsatadiki, milliy 
qadriyatlar o‘quvchilarning ma’naviy va axloqiy kamolotini shakllantirishda markaziy o‘rin tutadi. Ular orqali bola 
o‘z xalqining tarixi, madaniyati, urf-odatlari va an’analarini chuqur anglaydi, shaxs sifatida jamiyatda o‘z o‘rnini 
topishga intiladi. Shu bois, milliy qadriyatlarni ta’lim jarayonining barcha bosqichlariga singdirish – nafaqat tarbi-
yaviy, balki ijtimoiy-ma’naviy zaruratdir.

O‘qituvchi bu jarayonning asosiy tashabbuskori bo‘lib, u milliy qadriyatlarning mazmunini dars mazmuni 
bilan uyg‘unlashtirishi, o‘quvchilarning yosh xususiyatlariga mos pedagogik metodlarni tanlashi, xalq og‘zaki 
ijodi va madaniy meros elementlaridan samarali foydalanishi lozim. Shu tarzda, o‘quvchi ongida milliy o‘zlikni 
anglash, o‘z xalqiga sadoqat, mehnatsevarlik, insonparvarlik va ijtimoiy mas’uliyat tuyg‘ulari shakllanadi.

Milliy qadriyatlarni o‘qitishning samaradorligi, avvalo, ularning zamonaviy ta’lim texnologiyalari bilan 
uyg‘unlashgan holda joriy etilishiga bog‘liqdir. Bunda raqamli ta’lim resurslaridan, multimedia loyihalaridan, 
milliy o‘yinlar va madaniy tadbirlardan foydalanish orqali o‘quvchilarda milliy iftixor va madaniy o‘ziga xoslikni 
saqlab qolish tuyg‘usi mustahkamlanadi. Shu bilan birga, tarbiyaviy jarayonning samaradorligini oshirishda 
ota-onalar, mahalla va ta’lim muassasasi o‘rtasidagi uzviy hamkorlik muhim o‘rin tutadi.

Xulosa qilib aytganda, boshlang‘ich ta’limda milliy qadriyatlar asosidagi tarbiyaviy faoliyatni tizimli yo‘lga 
qo‘yish o‘quvchilarda milliy ong, ijtimoiy faollik, madaniy va ma’naviy yetuklikni rivojlantiruvchi kuchli vosita 
hisoblanadi. Ushbu yo‘nalishdagi pedagogik yondashuvlar kelajakda milliy qadriyatlarni asrab-avaylaydigan, 
ularni amaliy hayotda qo‘llay oladigan barkamol avlodni tarbiyalashning ishonchli kafolatidir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

